
Maʼlumot uchun, ОАК 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 

5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Mazkur maqolada Oʻzbekistonda aholini uy-joy bilan ta’minlashga qaratilgan davlat dasturlarining amalga 
oshirilishi va ularda yuzaga kelayotgan muammolar tahlil qilingan. Xususan, uy-joy qurilishining moliyalashtirilishi, 
ipoteka kreditlari tizimidagi kamchiliklar, aholining to‘lov qobiliyati bilan bog‘liq muammolar hamda hududlar kesimidagi 
nomutanosibliklar o‘rganilgan. Tadqiqot natijasida mavjud muammolarni bartaraf etish va uy-joy siyosatini takomillashtirish 
bo‘yicha amaliy taklif va tavsiyalar ishlab chiqilgan.

Kalit so‘zlar: uy-joy dasturlari, ipoteka tizimi, davlat siyosati, uy-joy muammolari, moliyalashtirish, hududiy tafovutlar, 
ijtimoiy himoya, aholi daromadlari.

Abstract. This article analyzes the existing challenges in housing provision programs in Uzbekistan. In particular, it 
examines issues related to financing housing construction, shortcomings in the mortgage system, affordability problems 
among the population, and regional disparities. Based on the findings, practical recommendations are proposed to 
address these challenges and improve housing policy.

Keywords: housing programs, mortgage system, state policy, housing challenges, financing, regional disparities, social 
protection, household income.

Аннотация. В данной статье анализируются существующие проблемы в программах обеспечения населения 
жильём в Узбекистане. В частности, рассматриваются вопросы финансирования жилищного строительства, 
недостатки ипотечной системы, проблемы платежеспособности населения, а также региональные диспропорции. 
По результатам исследования предложены практические рекомендации по устранению данных проблем и 
совершенствованию жилищной политики.

Ключевые слова: жилищные программы, ипотечная система, государственная политика, жилищные проблемы, 
финансирование, региональные различия, социальная защита, доходы населения.

K I R I S H
Oʻzbekistonda aholini uy-joy bilan ta’minlashda qator yutuqlar bilan birga ayrim murakkabliklarni ham 

kuzatish mumkin. Bu esa, aholini turar-joy bilan ta’minlashdagi nobarqarorlikni vujudgak kelishiga olib 
kelmoqda. Hozirgi kunda aholini uy-joy bilan ta’minlashda huquqiy asoslar va islohotlarning tizimli amalga 
oshirilishi kuzatilayotgan boʻlsada, ushbu jarayonlarni tartibga solish yuzasidan davlat vakolatli organlarining 
faoliyati muhim ahamiyat kasb etadi.

Bizningcha, aholini uy-joy bilan ta’minlashda qator tizimli murakkabliklarni kuzatish mumkin. Ular sirasiga 
quyidagilarni kiritish maqsadga muvofiq, deb oʻylaymiz.

Birinchidan, respublikada aholini uy-joy bilan ta’minlash siyosatini yuritish va qabul qilinayotgan dasturlar 
amalga oshirilishini muvofiqlashtiruvchi davlat vakolatli organining tashkil etilmaganligi.

Ikkinchidan, davlat byudjetidan moliyalashtiriladigan ipoteka dasturlarini davlat maqsadli jamgʻarmasi 
shaklida tashkil etish, uning mablagʻlari hisobidan foiz stavkalarini boshqarishga qaratilgan choralarni amalga 
oshirishga boʻlgan ehtiyojning mavjudligi.

Uchinchidan, mamlakatdagi uy-joy bozorini xususiy pudratchilar tomonidan qurilishini inobatga olib, 
koʻchmas mulk bozoridagi spekulyasion vaziyatni yumshatish zarurati.

Toʻrtinchidan, aholining kam daromadli qatlami uchun uy-joy bilan ta’minlash dasturlarining toʻliq joriy 
etilmaganligi. Bunda hududlar kesimida uy-joylar narxining farqlanishiga mos ravishda subsidiya dasturlarini 
takomillatirish zaruratining saqlanib qolayotganligi.

Tadqiqotlarimiz asosida yuqorida qayd etilgan holatlarni batafsil yoritishga qaratilgan ilmiy xulosalarimini 
asoslashga harakat qilamiz..

M A V Z U G A  O I D  A D A B I Y O T L A R  T A H L I L I
Aholini uy-joy bozori bila ta’minlashda davlat vakolatli organining faoiyat olib borishini nazarda tutish. Bu 

borada, ayrim mamlakatlarning tajribalarini keltirib oʻtish joiz deb oʻylaymiz. 
Masalan, Turkiya davlatida TOKI (Toplu Konut İdaresi) kompaniyasi faoliyat olib boradi. Ushbu kompaniya 

1984 yilda tashkil etilgan boʻlib, mamlakatdagi uy-joy qurilishi va shaharsozlik masalasidagi ustuvorliklarni 
amalga oshirish bilan shugʻullanib keladi. Uning uy-joy masalasidagi asosiy vazifalaridan biri oʻrta va kam 
daromadli aholi qatlamini ijtimoiy dasturlar orqali tura-joy bilan ta’minlashga qaratilgan vazifalarni bajarish bilan 
ajralib turadi.

Umuman olganda, TOKI tashkilotining asosiy faoliyat yoʻnalishlari sifatida quyidagilarni keltirish mumkin:
Norasmiy uy-joylar va massivlarni qayta tiklash va ularni trasformasiya qilishga qaratilgan tadbirlarni 

amalga oshirish.
Aholining kam daromadli qatlamini uy-joy bilan ta’minlashga yoʻnaltirilan ijtimoiy loyihalarni amalga 

oshirish.
Katta boʻlmagan turar joy massivlarini qurish va foydalanishga qaratilgan ishlarni amalga oshirish.
Tarixiy joylar va mahalliyme’morchilik namunalarini aks ettirgan ob’ektlarni rivojlantirish.
Ijtimoiy infratuzilma ob’ektlarini qurish
Favqulodda holatlardan keyin turar-joy massivlariga etkazilgan zararlarni bartaraf etish ishlarini amalga 

oshirish.
Fikrimizcha, TOKI tashkiloti Turkiyada aholini uy-joy bilan ta’minlashda asosiy davlat vakolatli organi boʻlib 

qolmoqda. Shuningdek, ushbu tashkilot ijtimoiy infratuzilma ob’ektlarini rivojlantirishga qaratilgan ustuvorliklarni 
ham amalga oshirish bilan ajralib turganligini ta’kidlash lozim. Umuman olganda, ushbu tashkilot notijorat 
mulkchilik shakliga ega boʻlib, davlat byudjeti mablagʻlari hisobidan moliyalashtiriladigan manbalarga ega.

2002 yildan buyon TOKI tashkiloti Turkiyaning 81 provinsiyasida 1 mln.dan ortiq uy-joylarni foydalanishga 
topshirgan boʻlib, ularning 87 foizi ijtimoiy xususiyatga ega boʻlgan turar joylardir .

B.Tantan va boshqalar tomonidan birgalikda olib borilgan tadqiqotda TOKI kompaniyasining aholini 
uy-joy bilan ta’minlashdagi rolini baholashga qaratilgan. Ularning fikricha, aholini uy-joy bilan ta’minlash 
borasida davlat investisiya faoliyati alohida ahamiyatga ega boʻlsada, xususiy sektorning ulushi yuqoriligicha 
qolayotganligini ta’kidlab oʻtadi[1].

B.Usmonov oʻzining tadqiqotida aholi turmush farovonligini ta’minlashda uy-joy bilan ta’minlanganlik 
darajasiga e’tibor qaratib oʻtadi . Uning fikricha, ijtimoiy himoyani amalga oshirishda kam daromadli oilalarning 
uy-joy bilan ta’minlanganlik darajasi muhim ahamiyatga ega ekanligini ta’kidlab oʻtadi. Oilalarga ijtimoiy 
himoya mablagʻlarini yoʻnaltirishda ularning farzandlar soni bilan birga, ijara uyda yashashini ham inobatga 
olish zarurligini ta’kidlab oʻtadi. Shuningdek, bir kishi toʻgʻri keluvchi yashash maydoni nuqtai nazaridan ijtimoiy 
himoya elementlarini yanada takomillashtirishga e’tibor berishni taklif etadi[2]. 

N.Primova davlat byudjeti mablagʻlaridan foydalanishda natijaga yoʻnaltirilgan byudjetlashtirish 
amaliyotidan foydalanishni tahlil etadi . Uning fikricha, kam ta’minlangan oilalarga davlat byudjetidan ijaraga 
beriladigan uylar toʻlovlarini toʻlash, sotib olishda subsidiyalash amaliyotini rivojlantirish kabi jihatlarni ta’kidlab 
oʻtadi[3].

R.Sattarov esa mintaqaviy ijtimoiy-iqtisodiy rivojlanishni ta’minlashda viloyatlararo hamkorlikning muhim 
ahamiyatga ega ekanligini ta’kidlab oʻtadi. Uning xulosasida viloyatlararo hamkorlikni rivojlantirishda uy-joy 
va infratuzilma qurilishini amalga oshirish nuqtai-nazaridan oʻziga xos yoʻnalish ekanligi asoslashga harakat 
qilinadi[4].

T A D Q I Q O T  M E T O D O L O G I YA S I 
Tadqiqot jarayonida tahlil va sintez, induksiya va deduksiya, statistik guruhlash, ekspert baholash, ilmiy 

abstraksiyalash va boshqa usullardan keng foydalanildi.

T A H L I L  V A  N A T I J A L A R
Bizningcha, mamlakatda turar-joy majmualarini qurish va unda aholining kam daromadli qatlamini qamrab 

olishni nazarda tutish bilan bogʻliq dasturlarni amalag oshirish muhim boʻlmoqda. Shu nuqtai nazardan, davlat 
vakolatli organi faoliyatini ifoda etadigan ustuvorliklarni belgilash maqsadga muvofiq hisoblanadi. 

Shu bilan birga, Evropaning etakchi davlatlaridan biri Fransiya tajribasi ham e’tiborga molik ekanligini 
ta’kidlash lozim. Ushbu mamlakatda aholini uy-joy bilan ta’minlash masalalari bilan shugʻullanuvchi asosiy 
davlat organi «Fransiya milliy uy-joy agentligi» (Agence Nationale de l’Habitat, ANAH) boʻlib hisoblanadi. 
Fransiya hukumati tarkibida boʻlgan mazkur tashkilot aholining uy-joy sharoitlarini sifatini oshirish, ularni 
ta’mirlash hamda energiya samaradorligini oshirish kabi ustuvorliklarni oʻzida aks ettiradi.ushbu tashkilotining 
asosiy faoliyat yoʻnalishlaridan biri mamlaktada uy-joy bozorini rivojlantirish va aholiningg kam daromadli 
qatlamini uy-joy sharoitlarini yaxshilashga qaratilgan tadbirlarni amalga oshirish hisoblanadi.

Uning asosiy faoliyat yoʻnalishlari sifatida quyidagilani keltirish mumkin:
Birinchidan, kam daromadli aholi qatlami uy-joyi sifatini yanada oshirish va uning ta’mirlash bilan bohliq 

ishlarni amalga oshirish va modernizasiya qilish ishlarini olib borishni oʻzida ifoda qiladi.
Ikkinchidan, uy-joylarning energiya samaradorligini oshirishga qaratilgan ishlarni amalga oshirish. Bunda 

energiya tejamkor texnologiyalarni ragʻbatlantirishni moliyalashtirishga ustuvorlik berilganligini ta’kidlash lozim.
Uchinchidan, ijara bozorida faol ishtirok etadi.  Mulkdorlarga shaxsiy koʻchmas mulklarini ijara berishlari 

jarayonlaridaxizmat koʻrsatuvchi boʻlib faoliyat olib boradi.
Toʻrtinchidan, ijtimoiy himoya dasturlarini amalga oshirishda davlat byudjetidan moliyalashtiriladigan turli 

subsidiya dastularini tartibga solish ishlarini olib boradi. Bu bilan aholining kam daromadli qismini qoʻllab-
quvvatlashga imkoniyat berishini nazarda tutadi (1-rasm).

1-rasm. Fransiyada yosh kesimida uy-joyni ijaraga olish tendensiyasi 

1-ma’lumotlaridan koʻrinib turibdiki, Fransiyada turar joy ijarasi munosabatlarining rivojlanishida davlatning 
roli oʻzgarmas va barqaror tendensiyaga ega boʻlmoqda. Ayniqsa, aholining yoshi ortib borishi bilan xususiy 
sektordan turar joyni ijaraga olish kamayib va oʻz egaligidagi uylar ulushi ortib borayotganligi koʻzga tashlanai. 
Biroq. davlatning bu boradagi roli barqaror va ishonchli ahamiyatga ega boʻlayotganligini ta’kidlash lozim. 

Bizningcha, turar joyning yoshlar, aniqsa yosh va kam daromadli oilalarni qoʻllab-quvvatlash nuqtai 
nazaridan davlat uy-joylarini ijaraga berish amaliyotini rivojlantirish muhim ahamiyatga ega boʻlmoqda. Shu 
boisdan, kam daromadli aholi qatlami uchun ijaraga berishga moʻljallangan uy-joy fondinii shakllantirishga 
e’tibor qaratish maqsadga muvofiq hisoblanadi.

Aholini uy-joy bilan ta’minlashda davlat vakolatli organi huzurida davlat maqsadli jamgʻarmasiing tashkil 
etilishibilan ipoteka bozoridagi foiz stavkalarini tartibga solishga erishish. Ma’lumki, uy-joylar sotib olishda 
ipoteka krediti amaliyoti muhim ahamiyatga ega hisoblanadi. Bu borada, Fransiya tajribasini tahlil qilib oʻtishimiz 
mumkin (2-rasm).

2-rasm. Fransiyada ipoteka krediti foiz stavkasi

2-rasmdan koʻrish mumkinki, 2021-yilning soʻnggiga kelib ipoteka krediti foiz stavkasi oʻzining eng past 
darajasiga etgan. Buning asosiy sabablaridan biri pandemiya davridan soʻng uy-joy bozorida sovush kuzatilgan 
boʻlsa, boshqa jihatdan davlat moliyaviy jamgʻarmasining ham roli mavjud boʻlganligini qayd etish lozim. 
Shunday boʻlsada, 2022-yildan boshlab uy-joy bozorida yana qizish boshlanganligini kuzatish mumkin. 

Oʻzbekiston Respublikasida ipoteka kreditlari tashqi qarzlar hisobiga jalb etiladigan mablagʻlarning yillik 
foiz stavkalariga bogʻliq boʻlib, ipoteka kreditlari foizlari (17-22 foiz) balandligicha qolmoqda.

Aholini uy-joy bilan ta’minlash dasturlari tizimlashtirilgan davlatlarda milliy jamgʻarmalar mavjud boʻlib, 
davlat uy-joy qurilishini moliyalashtirish foizlari orqali boshqarib boradi.

Fransiyada uy-joy bozorida ipoteka krediti foiz stavkasining kamaytirilishiga erishish qator yondashuvlar 
joriy etilganligini ta’kidlash lozim. Jumladan:

Uy-joy hisob raqami (Plan épargne logement) aholiga tura joy sotib olishda mablagʻlar jamgʻarishga rdam 
beradi. Shuningdek, ushbu jamgʻarma orqali past foizli stavkalarda ipoteka kreditini taqdim qilishga xizmat 
qiladi. 

Nol foizli ipoteka krediti siyosati. Ushbu dastur hukumat tomonidan joriy etilgan boʻlib, ijtimoiy siyosat 
doirasida kam daromadli aholi qatlamiga uy-joy xarid qilishda foizsiz ipoteka kreditlarini taqdim etishga xizmat 
qiladi. Bunda asosiy e’tibor yangi qurib bitkazilgan turar joylarga qaratiladi. 

Pay jamgʻarmasi shaklidagi jamgʻarma. Bunda ish beruvchi va xodim oʻrtasida oʻzaro kelishuv asosida 
uy-joy xarid qilishga yordam berish nazarda tutiladi. Ushbu dastur orqali ipoteka kreditiga mablagʻ yoʻnaltirish 
yoki ijara toʻlovlarini amalga oshirishga xizmat qiladi va ish beruvchilar tomonidan moliyalashtiriladi.

Umuman olganda, aholini uy-joy bilan ta’minlashda davlat maqsadli jamgʻarmasini va boshqa turdosh 
dasturlarni amalga oshirishda quyidagilarga e’tibor qaratish maqsadga muvofiq hisoblanadi.

Birinchidan, foiz stavkalarini pasaytirishda davlat mablagʻlaridan foydalanish va ushbu faoliyatga 
doir jamgʻarmaga aholining boʻsh turgan mablagʻlarini jalb qilish amaliyotini rivojlantirish. Bunda aholining 
jamgʻarmalarini ipoteka kreditlari maqsadida ishlatilishiga erishish uchun shart-sharoit vujudga keladi.

Ikkinchidan, nafaqat davlat tomonidan uy-oy bilan ta’minlash amaliyotini rivojlantirish, balki ijara toʻlovlarini 
ham moliyalashtirishga qaratilgan tizimli tadbirlarni ishlab chiqish maqsadga muvofiq hisoblanadi. Bunda ijara 
toʻlovlarini toʻlashda aholini ijtimoiy himoya va daromad nuqtai nazaridan tasniflarga ajratish muhim hisoblanadi.

Uchinchidan, aholining ipoteka qarz majburiyatlarini kafolatlash uchun ish beruvchilarning imkoniyatlaridan 
foydalanish. Bunda ish beruvchilar tomonidan ipoteka kreditini moliyaviy kafolatlashini joriy etishga qaratilgan 
huquqiy va iqtisodiy asoslarni yaratish muhim ahamiyatga ega hisoblanadi.

Toʻrtinchidan, ipoteka foiz stavkalarini suzib yuruvchi va qat’iy foiz stavkasi tarzida shakllantirilishiga 
imkoniyat yaratish. Bunda inflyasion tendensiyalarni e’tiborga olgan holda foiz stavkalarini tebranish 
chegaralarini joriy eitshga imkoniyat yaratish maqsadga muvofiq hisoblanadi.

Oʻzbekiston Respublikasi uy-joy qurilishi dasturlari xususiy pudrat tashkilotlari mablagʻlari hisobiga amalga 
oshirilishi hisobiga sohada yashirin iqtisodiyot ulushi yuqoriligicha qolayotganligi ham ayrim oʻzgarishlarni 
amalga oshirishga boʻlgan zaruratni koʻrsatib beradi.

Qayd etish lozim, Fransiya tajribasida mamlakatda xususiy pudratchilar tomonidan qurilgan har bir koʻp 
qavatli uy-joyning 30 foizigacha qismi davlat maqsadli jamgʻarmasi tomonidan xususiy quruvchidan oldindan 
belgilangan narx asosida sotib olinadi. Narxlar toʻgʻrisidagi ma’lumotlar notarial va soliq bazasiga kiritiladi. 
Shuningdek, xususiy pudrat tashkilotlari tomonidan belgilangan kvotadagi uylar davlatga sotilishidagi narxlar 
20 foizgacha oʻzgartirilishi mumkin.

Mazkur tajribaning mavjud ekanligi davlat tomonidan ijtimoiy himoya dasturlariga uygʻun ravishda aholini 
uy-joy bilan ta’minlashga imkoniyat yaratib beradi. Shu bilan birga, yangi qurilgan uylarning narxlari asossiz 
tarzda oshib ketishiga va spekulyasion xususiyatningg vujudga kelishiga olib kelmaydi. 

E’tibor berish lozim, soʻnggi vaqtlarda yangi qurilgan turar joy majmualarida ishlarni oʻz vaqtida yakunlash 
va uy-joylarni egalariga topshirishga qaratilgan ishlar koʻplab noroziliklarga sabab boʻlmoqda. Jumladan, 
davlatimiz rahbari 2024 yil sentyabr oyida oʻtkazgan videoselektorida noinsof quruvchilar toʻgʻrisida fikr bildirib 
oʻtdi . 

Shundan kelib chiqib, aholining boʻsh turgan mablagʻlarini moliya bozoriga jalb etish va ushbu moliyaviy 
resurslar hisobidan va xususiy kompaniyalar tomonidan yangi quriladigan turar joy massivlarini moliyalashtirish 
mexanizmini joriy etish nazarda tutildi. 

Respublikada aholining daromadlari qatlamlariga qarab uy-joylar bilan ta’minlash dasturlari 
takomillashtirilmaganligi ham ushbu masalani hal etishni taqozo etadi (3 rasm).

3-rasm. Oʻzbekistonda aholini uy-joy bilan ta’minlash mexanizmida davlat maqsadli jamgʻarmasini tashkil etish 
ekotizimi

Bugungi kunda aholining:
a) daromadi yuqori boʻlgan fuqarolar bozor tamoyillariga asoslangan ipoteka kreditlari (17-18 foizi ipoteka 

kreditining eng koʻp miqdori 420 mln soʻm, 22 foizli ipoteka maksimal qiymati 700 mln soʻmgacha) asosida 
uy-joylar sotib olishi mumkin.

b) daromadi yuqori boʻlmagan, uy-joy sharoitini yaxshilashga muhtoj boʻlgan aholini qoʻllab quvvatlashga 
qaratilgan subsidiya tizimi.

Bunda, boshlangʻich badal sifatida 30 mln soʻm miqdorida mablagʻ ajratilib, birinchi 5 yilda ipoteka 
kreditining foiz stavkasining 12 foizdan yuqorisi toʻlab beriladi. (har bir oilaga cubsidiya miqdori tahminiy 130 
mln soʻmdan toʻgʻri keladi).

v) “Ayollar daftari”, “Yoshlar daftari” va “Temir daftar”ga kiritilgan uy-joyga muhtoj xotin-qizlarni uy-joy bilan 
ta’minlash. Bunda:

Mahalliy, respublika byudjeti mablagʻlari va qonunchilikda taqiqlanmagan boshqa manbalar hisobidan 
ijtimoiy uy-joylar sotib olinadi hamda ota-onasidan yoki ularning biridan ayrilgan hamda yolgʻiz onasi, yolgʻiz 
otasi yoki boshqa shaxslar qaramogʻida boʻlgan voyaga etgan uy-joyga muhtoj xotin-qizlarni uy-joy bilan ijara 
huquqi asosida ta’minlanadi.

Shu bilan birga, uy-joyga muhtoj xotin-qizlarga ipoteka krediti boʻyicha uy-joylarning hisoblangan 
qiymatining 15 foizi miqdorida boshlangʻich badal toʻlab beriladi, shuningdek, birinchi 5 yil davomida foiz 
toʻlovlari bilan bogʻliq xarajatlarni qoplash uchun-10 foizlik punktdan oshgan qismiga subsidiyalar ajratiladi.

g) mahalliy hokimliklar balansida boʻlgan uy-joy fondidagi turar joylarni ijaraga berish.
Bunda, ijara haqi turar joyning umumiy maydonidan kelib chiqib, turar joyning 1 kvadrat metri uchun 

Toshkent shahrida bir yilga bazaviy hisoblash miqdorining 2 foizi (6 ming 800 soʻm), Qoraqalpogʻiston 
Respublikasi va viloyatlarda 1 foizi (3 ming 400 soʻm) miqdorida belgilanadi.

Lekin ijara bozori rivojlanmagan va davlat ijara bozorida etarli uy-joy fondi shakllanmagan.
Uy-joy qurilishi sohasida faoliyat yuritayotgan korxonalarga qurilish uchun berilayotgan kreditlarning yillik 

foiz stavkasi yuqoriligi sababli (26-33 foiz) hududlarda uy-joylarning narxi qimmatlashishiga olib kelmoqda.
Olib borilgan tadqiqotlarimiz asosida biz 3-rasmda keltirilgan mexanizmni taklif etishga e’tibor berdik.

X U L O S A  V A  T A K L I F L A R
Mamlakatimizda aholini uy-joy bilan ta’minlashda davlat vakolatli organini tashkil etish va unda aholini 

ijtimoiy qoʻllab-quvvatlashni nazarda tutish bilan birga, unda nodavlat institutlarning ham ishtirokini nazarda 
tutish muhim hisoblanadi, deb oʻylaymiz. 

Tadqiqotlar natijasida quyidagi ilmiy xulosalarni shakllantirishga muvaffaq boʻldik:
Bizningcha, aholini uy-joy bilan ta’minlashda qator tizimli murakkabliklarni kuzatish mumkin. Ular sirasiga 

quyidagilarni kiritish maqsadga muvofiq, deb oʻylaymiz.
Birinchidan, respublikada aholini uy-joy bilan ta’minlash siyosatini yuritish va qabul qilinayotgan dasturlar 

amalga oshirilishini muvofiqlashtiruvchi davlat vakolatli organining tashkil etilmaganligi.
Ikkinchidan, davlat byudjetidan moliyalashtiriladigan ipoteka dasturlarini davlat maqsadli jamgʻarmasi 

shaklida tashkil etish, uning mablagʻlari hisobidan foiz stavkalarini boshqarishga qaratilgan choralarni amalga 
oshirishga boʻlgan ehtiyojning mavjudligi.

Uchinchidan, mamlakatdagi uy-joy bozorini xususiy pudratchilar tomonidan qurilishini inobatga olib, 
koʻchmas mulk bozoridagi spekulyasion vaziyatni yumshatish zarurati.

Toʻrtinchidan, aholining kam daromadli qatlami uchun uy-joy bilan ta’minlash dasturlarining toʻliq joriy 
etilmaganligi. Bunda hududlar kesimida uy-joylar narxining farqlanishiga mos ravishda subsidiya dasturlarini 
takomillatirish zaruratining saqlanib qolayotganligi.

Umuman olganda, aholini uy-joy bilan ta’minlashda davlat maqsadli jamgʻarmasini va boshqa turdosh 
dasturlarni amalga oshirishda quyidagilarga e’tibor qaratish maqsadga muvofiq hisoblanadi.

